
Tədqiqatın əsas məsələlərindən biri məhz Azərbaycan üzrə ən perspektivli yanar şist və təbii bitum yataq və 

təzahürlərinin ayrılması idi ki, bu da tədqiqat kompleks yanaşma ilə həyata keçirilmiş , bir-birinə yaxın və 

gələcək istismar üçün əlverişli olan yataqların geoloji quruluşu və ən əsası geokimyəvi güstəriciləri nəzərə 

alınmışdır. 

Layihə çərçivəsində müəyyən  olunmuşdur ki, Azərbaycanda  neft  və  qazla  yanaşı,   qeyri-ənənəvi 

karbohidrogen  resurslarının böyuk potensialı  vardır. Bunlardan  yanar şistlər və təbii bitumlar proqnoz 

resurslarına və istifadə perspektivlərinə görə daha əhəmiyyətli hesab olunurlar. 

      Layihə çərçivəsində aparılan tədqiqatlar nəticəsində aşağıdakı elmi və təcrübi əhəmiyyət kəsb edən 

məlumatlar alınmışdır. 

      Əldə olunan elmi nəticələr yeniliyi baxımdan çox aktualdır və tədqiqatın məsələlərini tam əhatə edir: 

• Azərbaycan üzrə yeni və ən perspektivli təbii bitum və yanar şist yataq və təzahürləri öz geoloji və 

geokimya səciyyələrinə görə kompleks tədqiqatlar əsasında ayrılmış və onların gələcək istifadə istiqamətləri 

müəyyənləşdirilmişdir. 

• Aparılmış geokimyəvi tədqiqatlar nəticəsində təbii bitum və yanar şist nümunələrində üzvi maddə 

miqdarının orta hesabla 27%-dən çox olduğu təsdiqlənmiş və ayrı-ayrı yataq və təzahürlər üzrə geokimyəvi 

olaraq,onların istilik törətmə qabiliyyətləri,karbohidrogen potensialları,küllülük dərəcəsi, koks və yarım 

koks məhsullarının miqdarı müəyyənləşdirilmişdir. Aşkar olunan mikroelementlər ücun konsentrasion  

cərgə  göstərilmişdir. 

• Geokimyəvi göstəricilərinə  görə ayrı-ayrı sahədən götürülmüş yanar şistlərin genetik xüsusiyyətləri 

də araşdırılmışdır. 

• Qobustan rayonunda böyük perspektiv vəd edən yeni yataq və təzahürlər də tərəfimizdən 

müəyyənləçdirilmişdir. 

• Tədqiqat gedişində ən çox maraq kəsb edən və yüksək kerogen tərkibli yanar şistlərin kompleks 

geokimyəvi xüsusiyyətləri öyrənilmiş və alınan nəticələrə görə istismar profilləri qeyd olunmuşdur. 

• Geoloji və geokimyəvi tədqiqatlar nəticəsində Azərbaycan üçün qeyri-ənənəvi sayılan təbii bitum və 

yanar şistlərin mümkün istifadə sahələri təklif edilmişdir.  

• Azərbaycan yanar şist və təbii bitumlarının istifadəsində kompleks tədqiqatların nəticələri və dünya 

təcrübəsi nəzərə alınmaqla Estoniya model ölkə kimi qiymətləndirilmiş və gələcəkdə onların təcrübəsindən 

istifadə edilməsi tövsiyə edilmişdir. 

